
Аннотация: Қизилча - ўткир антропоноз вирусли инфекция бўлиб, иситма, 

майда доғ кўринишидаги тошма ва тарқоқ лимфоаденопатия билан кечади. Ушбу 

мақолада қиилча касаллигининг умумий тав.сифи, уларнинг этиологияси, 

эпидемиологияси, диагностика ва даволаш йўллари, шунингдек, профилактика 

ва эпидемияга қарши чора-тадбирларни такомиллаштириш усуллари баён 

этилади. Мақолада жаҳон тажрибаси ва замонавий ёндашувларга асосланиб, 

юқумли касалликларнинг тарқалишини камайтириш борасидаги асосий 

йўналишлар таҳлил қилинган. 

эпидемиология, профилактика, эпидемияга қарши чоралар. 

Кириш: Қизилча - ўткир антропоноз вирусли инфекция бўлиб, иситма, майда 

доғ кўринишидаги тошма ва тарқоқ  лимфоаденопатия билан кечади.  Қизилча 

қуйидаги клиник белгиларга кўра кечади.  

- Оёқ-қўлда, букилувчи қисмида, елка, думба соҳасида майда доғсимон 

папулёз тошма тошиши ; 

- Тана ҳароратининг бироз кўтарилиши ; 

- Интоксикация бўлмаслиги ; 

- Лимфоаденопатия,  қулоқ орқаси ва қулоқ ости лимфа тугунларининг 

катталашуви ; 

- Камдан-кам – артралгия 

 Қизилча биринчи марта 1740 йилда Немис терапевти Ф.Хофман томонидан ёзиб 

қолдирилган. 1881 йилда касаллик алоҳида нозологик шакл деб қабул қилинган. 1938 

йилда япон изланувчилари инфекциянинг вирус табиатини исботлаб бердилар. 

Қизилча қўзғатувчиси 1961 йилда бир қанча олимлар П.Д.Паркман, Т.Х.Уэллер, 

Ф.А.Нев томонидан бир вақтнинг ўзида ажратиб олинган. 

Этиология: Қизилча вируси ўзида РНК сақловчи Togaviridae оиласи, Rubivirus 

турига мансуб вирусдир. У ташқи муҳитга чидамсиз бўлиб, рН ўзгарганда, 

қуритилганда, ультрабинафша нурлар таъсирида, физик-кимёвий омиллар таъсирида  

тезда нобуд бўлади.  

Эпидемик жараённинг ривожланиш механизми 

Қизилча - антропоноз касаллик  бўлиб, касаллик қўзғатувчисининг манбаи 

беморлар ва туғма қизилча билан туғилган чақалоқлардир Яширин давр 

қизилчада 11 кундан 22 кунгача давом этади. Вирус юқори нафас йўлларининг 

шиллиқ қаватидан кириб лимфа тугунларига етиб боради (орқа ва энса лимфа 

тугунларига), лимфа тугунларининг яллиғланиши ва катталашишига сабаб 

бўлади. 

Дастлаб тошмалар юзга, бўйинга, қулоқ ортига ва бошнинг сочли қисмига 

тошади. Бир кун давомида тошмалар бутун баданга тарқалади.  Тошмалар 

асосан орқага, думбага ва оёқ-қўлларнинг букилувчи қисмига тошади, лекин 

оёқ ва қўл кафтларига тошмайди. 

Тошма тошгандан кейин аста-секин йўқола бошлайди. 1-3 кун давомида 

бутунлай йўқолади ва ўзидан кейин доғ қолмайди. 30% ҳолларда қизилча 

тошмасиз кечади, аммо лимфаденит доим кузатилади. Бемор яширин даврнинг 

2-ярмида эпидемик хавфли ҳисобланади. Юқори юқувчанлик продромал даврга 

ва касалликнинг биринчи кунларига тўғри  келади. 

Касаллик ҳаво-томчи йўли орқали юқиб, аҳоли орасида болалар жамоаси, 

айниқса  уюшган аҳоли пунктларида тез тарқалади. Қизилчанинг юқумлилиги 

қизамиқ ва сув чечакка нисбатан пастроқ. 

Касалхонанинг болалар бўлимида  асосан бемор билан битта палатада ёки 

хонада бўлган болалар касалланади. 

Касалликни онадан болага вертикал йўл билан юқиши катта аҳамиятга эга. 

Ҳомиладорлар қизилча билан касалланганда вируслар плацентага тушиб 

кўпаяди ва плацентар тўсиқни бузиб ҳомилани зарарлайди. Йўлдош қон-

томирларини вирус емириши натижасида ҳомила озиқланиши бузилади. 

 Ҳомиланинг секин ўсишига, ички аъзоларнинг нормал шаклланишининг 

бузилишига ва турли пороклар ривожланишига олиб келади. 

Туғма қизилча турли аъзоларни зарарлаши мумкин, бироқ кўпроқ учлик 

белгиси характерли  бу катаракта, карлик, туғма юрак порокларидир. 

Қизилча инфекциясига табиий мойиллик юқори бўлиб, фақат чақалоқлар 

бир ёшгача бу касаллик билан оғримайдилар. 1-2 ёш ва 3-6 ёшли болалар 

касалликка берилувчан бўлиб, мактаб ўқувчилари, ҳомиладорлар ҳам 

касалликка мойилдирлар. Қизилча касаллигидан сўнг доимий ва турғун 

иммунитет қолади, лекин иммунитети бор кишилар шу инфекция билан 10-20 

йил давомида қайта учрашмаса, иммунитет кучсизланади. 

Эпидемиологик назорат Давлат санитария-эпидемиология хизмати 

томонидан амалга оширилади. 

Қизилча ўчоғидаги ҳомиладор аёллар, чақалоқлар, туғма қизилча билан 

туғилишнинг олдини олиш мақсадида тиббий кузатувга олинади ва серологик 

текширувлар ўтказилади. 

Ҳомиладорлардан қон олиш, ўчоқдаги биринчи бемордан қон олиш билан 

бир вақтда ўтказилади Ҳомиладорликни тўхтатиш тўғрисидаги қарор, ташҳис 

серологик тасдиқдан ўтгандагина кўриб чиқилади. 

Ҳомиладор аёлда қизилчанинг клиник белгилари бўлмаса, серологик 

текширувлар натижасига кўра иш тутилади 

Профилактик ва эпидемияга қарши курашиш чора-тадбирлари 

Беморларни болалар муассасасидан ажратиб қўйиш,  касалликнинг 

белгисиз шакли мавжуд бўлганлиги учун етарли самара бермайди. Яширин 

даврнинг охирига келиб қўзғатувчининг ажралиши кузатилади ва бемор хавфли 

ҳисобланади. Болаларни эмлаш 12 ойликда ўтказилади,  ревакцинацияси 6 

ёшда.  

Иммуноглобулин билан шошилинч профилактика самарадорлиги паст 

эканлиги маълум бўлди. 

